
ATT Nru. VII tal-2009

Titolu fil-qosor.

Emenda ta’ l-artikolu 
77 ta’ l-Att prinċipali.

“Votazzjoni 
li ssir qabel 
il-jum tal-
votazzjoni.

ATT biex jemenda l-Att dwar l-Elezzjonijiet Ġenerali, Kap.  
354.

IL-PRESIDENT bil-parir u l-kunsens tal-Kamra tad-Deputati, 
imlaqqgħa f’dan il-Parlament, u bl-awtorità ta’ l-istess, ħareġ b’liġi 
dan li ġej:-

1.  It-titolu fil-qosor ta’ dan l-Att hu Att ta’ l-2009 li jemenda 
l-Att dwar l-Elezzjonijiet Ġenerali, u dan l-Att għandu jinftiehem 
ħaġa waħda ma’ l-Att dwar l-Elezzjonijiet Ġenerali, hawn iżjed ’il 
quddiem imsejjaħ “l-Att prinċipali”.

2.  Minnufih wara s-subartikolu (3) ta’ l-artikolu 77 ta’ l-Att 
prinċipali, għandu jiżdied dan is-subartikolu ġdid li ġej:

(3A)  (a)  Minkejja d-disposizzjonijiet ta’ 
din il-liġi jew ta’ kull liġi oħra, kull persuna reġistrata 
bħala  votant li jkollha jedd tivvota f’elezzjoni ġenerali, 
f’elezzjoni ta’ Membri tal-Parlament Ewropew jew 
f’elezzjoni ta’ Kunsill Lokali u li jkollha jedd tirċievi 
d-dokument għall-votazzjoni u li tiddikjara bil-ġurament 
quddiem il-Kummissjoni Elettorali jew persuni oħra 
maħturin mill-Kummissjoni sabiex jagħmluha minflok 
il-Kummissjonarji li hija m’hijiex se tkun Malta fil-jum 
tal-votazzjoni, ikollha l-jedd li tivvota fil-post indikat 

Nagħti l-kunsens tiegħi.

(L.S.)                                          George Abela

President   

12 ta’ Mejju, 2009

fil-paragrafu (a) tas-subartikolu (3) ta’ dan l-artikolu 
bejn is-7.00am u l-10.00pm sebat ijiem qabel il-jum tal-
votazzjoni. 

(b)  Id-dikjarazzjoni ġuramentata li għaliha hemm 
referenza fil-paragrafu (a):  

(i)  tista’ ssir bi dritt  sa nofsinhar tal-jum 
tal-Ġimgha li jkun jaћbat minnufih qabel il-jum 
stabbilit sabiex persuni jivvutaw qabel il-jum tal-
votazzjoni skond il-paragrafu (a) , u 

(ii)  għandha ssir f’dik il-forma u skond dik 
il-proċedura hekk kif  il-Kummissjoni Elettorali 
tista’ tesiġi.

(ċ)  Id-disposizzjonijiet kollha ta’ dan l-Att li 
japplikaw għall-votazzjoni mill-Assistenti Kummissjo-
narji għandhom, mingħajr preġudizzju gћal dan is-
subartikolu, japplikaw mutatis mutandis gћal dawk 
il-persuni reġistrati bћala votanti li jkollhom il-jedd li 
jivvutaw qabel il-jum tal-votazzjoni skond il-paragrafu 
(a):

B’dana però illi min jieħu l-ġurament fuq indikat 
u ma jkunx irċieva d-dokument tal-votazzjoni, għandu 
jingħata mill-Kummissjoni jew persuni oħra maħturin 
mill-Kummissjoni sabiex jagħmluha minflok il-
Kummissjonarji, dak id-dokument hekk kif jieħu 
quddiemhom il-ġurament; jew fin-nuqqas, dan id-
dokument jista’ jinġabar b’mod personali mill-imkien 
imħejji apposta mill-Kummissjoni sabiex persuna 
tivvota sebat ijiem qabel jum il-votazzjoni u dana 
wara li l-persuna tipproduċi karta ta’ l-identità tagħha 
lir-rappreżentant tal-Kummissjoni Elettorali delegat 
għaldaqshekk mill-istess Kummissjoni sabiex issir il-
kunsinna tad-dokument.

B’dana però wkoll li persuna, wara li tkun għamlet 
dikjarazzjoni ġuramentata skond il-paragrafu (a) u ma 
tivvutax fil-jum stabbilit sabiex persuni jivvutaw qabel 

__________

Mgħoddi mill-Kamra tad-Deputati fis-Seduta Nru. 107 tat-30 ta’ April, 2009.

									L         ouis Galea

									           Speaker

      Pauline Abela

Skrivan tal-Kamra tad-Deputati

il-jum tal-votazzjoni jkollha l-jedd li tivvota fil-jum tal-
votazzjoni.”.




